
IQTISODIY ZONALARDA EKOLOGIK TADBIRKORLIKNI INVESTITSION VA 

INNOVATSION QOʻLLAB-QUVVATLASHNING XORIJIY TAJRIBALARI 

 

МИРОВОЙ ОПЫТ ИНВЕСТИРОВАНИЯ И ВНЕДРЕНИЯ ИННОВАЦИЙ В 

ЭКОЛОГИЧЕСКОЕ ПРЕДПРИНИМАТЕЛЬСТВО В ЭКОНОМИЧЕСКИХ ЗОНАХ 

 

GLOBAL EXPERIENCE IN SUPPORTING ECO-FRIENDLY BUSINESS IN ECONOMIC 

ZONES THROUGH INVESTMENT AND INNOVATION 

 

Turgʻunova T.  

Andijon davlat texnika instituti mustaqil izlanuvchi 

  

Muftaydinov Q. i.f.d.professor  

 

Bugungi kunda iqtisodiy zonalarni shunchaki sanoat markazi emas, balki "yashil" va ekologik 

toza hududlarga aylantirish muhim vazifaga aylanib bormoqda. Ushbu maqolada iqtisodiy zonalarda 

ekologik tadbirkorlikni rivojlantirish, ularni investitsiyalar va zamonaviy innovatsiyalar orqali 

qoʻllab-quvvatlash boʻyicha Xitoy, Janubiy Koreya va Germaniya tajribasi tahlil qilinadi. Tadqiqotda 

ushbu yetakchi davlatlar moliya va yuqori texnologiyalarni jalb qilish orqali qanday qilib ekologik 

loyihalarni samarali yoʻlga qoʻyganini va sirkulyar modelga oʻtganini koʻrib chiqiladi. Maqoladan 

koʻzlangan asosiy maqsad — mazkur xorijiy modellarning eng muvaffaqiyatli jihatlarini oʻrganish 

va ularni milliy iqtisodiyotimiz amaliyotiga moslashtirish boʻyicha aniq tavsiyalar ishlab chiqishdan 

iborat. 

Kalit so‘zlar: iqtisodiy zonalar, ekologik tadbirkorlik, yashil investitsiyalar, innovatsion 

qoʻllab-quvvatlash, xorijiy tajriba, yashil moliya, yashil sertifikat. 

  

Сегодня превращение экономических зон в «зеленые» и экологически чистые хабы, а не 

просто в промышленные центры, становится важнейшей задачей. В данной статье 

анализируется опыт Китая, Южной Кореи и Германии в развитии экологического 

предпринимательства в экономических зонах и его поддержке за счет инвестиций и 

инноваций. В исследовании рассматривается, как эти ведущие страны успешно реализуют 

экологические проекты и переходят к циркулярным моделям, эффективно привлекая 

финансирование и внедряя высокотехнологичные решения. Главная цель — изучить эти 

успешные зарубежные подходы и разработать конкретные рекомендации по адаптации их 

лучших практик в национальную экономику. 

Ключевые слова: экономические зоны, экологическое предпринимательство, зеленые 

инвестиции, поддержка инноваций, зарубежный опыт, зеленое финансирование, зеленый 

сертификат. 

 

Today, transforming economic zones into "green" and eco-friendly hubs rather than just 

industrial centers is becoming a critical priority. This paper analyzes international practices in 

developing eco-entrepreneurship within economic zones and supporting it through investment and 

innovation, focusing on the experiences of China, South Korea, and Germany. The study examines 

how these leading nations successfully implement environmental projects and transition to circular 

models by effectively channeling funding and driving high-tech solutions. The primary goal is to 

explore these successful foreign frameworks and provide practical recommendations on adapting 

their best practices to enhance the national economyʼs sustainability. 

Keywords: economic zones, ecological entrepreneurship, green investments, innovation 

support, foreign experience, green finance, green certificate. 

 

Dunyo boʻyicha maxsus iqtisodiy zonalarda "yashil" biznesni rivojlantirishning yoʻllari koʻp. 

Har bir davlat buni oʻzining sharoiti, resurslari va qonunlaridan kelib chiqib qiladi. Deyarli hamma 

joyda muvaffaqiyatning bir nechta asosiy sirlari bor.  Davlatning oʻzi bunga bosh-qosh boʻlishi, 

qonunlarning barqarorligi, tadbirkorlarga moliyaviy tomondan yordam va imtiyozlar berilishi hamda 

bu tizimning uzoq yillar davomida toʻxtab qolmasligi kerak. Iqtisodiy zonalarda ekologik 

tadbirkorlikni investitsion innovatsion qoʻllab – quvvatlashning xorij tajribalarini Osiyo va Yevropa 

davlatlari misollarida koʻrib chiqamiz. 

Xitoyda ekologik tadbirkorlik va yashil iqtisodiy zonalar sohasida dunyoning eng katta va 

muvaffaqiyatli loyihalari amalga oshirib kelinmoqda. Bunga 1980-yillardagi dastlabki maxsus 

iqtisodiy zonalar yaratilishi asos boʻla oladi. Dastlab, Shenzhen, Zhuhai, Shantou va Syamen 

shaharlarida tashkil etilgan dastlabki zonalar asosan eksportga yoʻnaltirilgan ishlab chiqarishni 

rivojlantirgan. 2000-yillarga kelib, "Avval iqtisodiyotni rivojlantiramiz, tabiatni keyin oʻylaymiz" 

degan siyosat katta ekologik fojialarga, zaharli suvlar va turli kasalliklar koʻpayishiga olib keldi. 

Ayniqsa, Shenzhen, Chuxay kabi dastlabki iqtisodiy zonalar zavod va tutunlarga toʻlib 

ketgandi.Shundan soʻng, ular "Ekologik sivilizatsiya" degan yangi strategiyani boshlashdi. Ular 

asosan quyidagi yoʻnalishlarda loyihalar amalga oshirdilar: 

 

 
 

Sanoat simbiozi loyihasiga koʻra [1], eski zonalarda har bir zavod oʻz chiqindisini tabiatga 

oqizgan boʻlsa, endi zavodlar bir-biriga zanjir qilib bogʻlandi.Shenzhen va unga yaqin zonalarda 

elektronika zavodlari qurildi. Ulardan chiquvchi juda issiq oqova suvlar toʻgʻridan-toʻgʻri daryoga 

oʻqitilmay, maxsus quvurlar orqali qoʻshni turgan kiyim-kechak yoki oziq-ovqat zavodlariga 

yuborildi. Ular bu issiq suvdan oʻz sexlarini isitish yoki mahsulot pishirishda tekinga foydalanishdi. 

Bir zavodning metall qirindisi va kimyoviy chiqindisi, uning yonidagi boshqa bir qayta ishlash zavodi 

uchun tayyor xomashyoga aylantirildi. Natijada chiqindi deyarli nolga tushirildi. Shenzhen dunyoda 

birinchi boʻlib oʻzining barcha jamoat transportini,avtobus va taksilarini toʻliq elektrga oʻtkazgan 

megapolis hisoblanadi [2].2010-yillarning boshida Shenzhen koʻchalarida 16 mingdan ortiq dizelli 

avtobuslardan foydalanilgan. Hukumat ularning hammasini elektrobuslarga almashtirdi. Tasavvur 

qiling, bir kunda shuncha ulkan mashina tutun chiqarishni toʻxtatdi! Shaharda shovqin keskin 

kamaydi, havo tozalandi va eng qizigʻi — elektrobuslar tufayli shahar har yili millionlab dollar 

yoqilgʻi pulini tejab qola boshladi. 

sanoat simbiozi

• bir korxonaning 
chiqindilari ikkinchi 
korxona uchun 
xomashyo yoki 
energiya manbai 

elektromobillashtirish

• barcha avtobus va 
taksilarni to'liq 
elektrga o'tkazish

uglerod savdosi

• eko zonalarda 
havoni muhofaza 
qilish uchun hududiy 
uglerod bozorini 
tashkil qilish

"Uglerod savdosi" tizimiga koʻra [3], tadbirkorlar havoni bulgʻaganligi uchun jarima emas, 

soliq toʻlovi joriy qilindi. Xitoy hukumati tadbirkorlarni shunchaki jazolash oʻrniga, ularni "yashil" 

boʻlishga qiziqtiradigan tizim yaratdi. Shenzhen Xitoyda birinchi boʻlib Uglerod birjasini ochdi. 

Buni bir misolda koʻrsak,davlat hududdagi ikkita zavodga "Yiliga 100 tonnadan ortiq zararli 

gaz chiqarishingiz mumkin emas" deb limit beradi. Birinchi zavod zamonaviy filtrlar oʻrnatib, havoga 

atigi 60 tonna gaz chiqardi va 40 tonna limiti ortib qoldi.Ikkinchi zavod esa eski usulda ishlab, 140 

tonna gaz chiqardi, natijada limitdan 40 tonna koʻpayib ketdi. Endi 2-zavod katta jarima toʻlamasligi 

uchun haligi tejamkor 1-zavoddan ortib qolgan 40 tonnalik limitini pullab sotib olishga majbur 

boʻladi. Tabiatni asragan zavod havoni sotib pul ishlaydi, havoni bulgʻagan zavod esa choʻntagi 

kuygach, baribir filtr oʻrnatishga majbur boʻladi. 

Hozir Shenzhenda butun boshli dahalar toʻliq "yashil" energiyaga oʻtmoqda. U yerdagi 

uylarning tomlari, avtoturargohlar, hatto sport majmualarining oynalarigacha quyosh panellari bilan 

qoplangan. Masalan, mashhur Shenzhen Bay stadioni oʻz tomi orqali bir yilda 300 ta oilaga yetadigan 

elektrni quyoshdan oladi. Bu energiya kechasi stadionni yoritishga va elektromobillarni quvvatlashga 

yetadi. 

Xitoy oʻzining iqtisodiy zonalarini shunchaki pul ishlaydigan zavodlar makonidan — tabiatga 

zarar bermaydigan yuqori texnologiyalar markaziga aylantirdi. Eski, iflos zavodlar yo yopildi, yo 

chekkaga koʻchirildi. Ularning oʻrnini esa BYD kabi dunyoga mashhur ekologik toza brendlar 

egalladi. 

Bunday ulkan loyihalarga juda katta mablagʻ talab etiladi. Xitoy hukumati buni shunchaki 

byudjetdan subsidiyalar berish hisobiga emas, balki "yashil moliya" mexanizmi orqali hal qiladi. 

Iqtisodiy zonalarda faqat ekologik loyihalar uchun ishlatiladigan maxsus "yashil obligatsiyalar" va 

arzonlashtirilgan kreditlar joriy etildi [4]. Yaʼni, agar siz tabiatga foyda keltiradigan texnologiya 

yaratsangiz, banklar sizga eng past foizlarda kredit bera boshladi. Bu esa butun dunyo investorlarini 

Shenzhendagi yashil loyihalarga pul tikishga olib keldi. 

Xitoyda, davlat ekologik tadbirkorlikni qoʻllab-quvvatlash uchun bir nechta vositalar qoʻllaydi. 

Soliq imtiyozlari: toza texnologiyalar boʻyicha sertifikatlangan korxonalar korporativ daromad 

soligʻidan 3 yil muddatga toʻliq ozod etiladi, keyingi 3 yil esa yarim stavkada toʻlaydi. Xitoy Xalq 

banki va davlat banklari ekologik loyihalar uchun bozor foiz stavkasidan 20-30 foiz past boʻlgan 

preferensial kreditlar taqdim etadi. Hukumat yashil kompaniyalarda ustuvor roʻyxatdan oʻtish 

imkoniyatini beradi. Xitoy uglerod bozori (ETS) 2021-yilda rasman ishga tushirildi va dunyo 

boʻyicha eng yirik uglerod savdosi platformasiga aylandi. 

Oʻzbekistonda ham yirik sanoat hududlari mavjud. Masalan, Navoiy erkin iqtisodiy zonasidagi 

yirik kimyo yoki metallurgiya zavodlaridan chiquvchi ulkan issiqlik energiyasi yoki oqova suvlarni 

shunchaki havoga va yerga chiqarmasdan, atrofda quriladigan qishloq xoʻjaligi issiqxonalari yoki 

yengil sanoat korxonalarini isitishga tekinga yoʻnaltirish mumkin. Bu zavodlarning xarajatini ham, 

tabiatga zararini ham keskin kamaytiradi. 

Hududiy Uglerod bozorini sinovdan oʻtkazib koʻrish kerak.Xitoy korxonalarni shunchaki 

jarima bilan jazolamay, ularni ekologik toza boʻlishga pul orqali qiziqtirdi. Bizda buni qanday amalga 

oshirsa boʻladi? Toshkent yoki Olmaliq kabi havosi eng koʻp ifloslanayotgan hududlardagi zavodlar 

uchun havoga chiqariladigan zararli gazlar limiti (kvotasi) belgilanishi kerak. Filtr oʻrnatib, limitni 

tejagan aqlli tadbirkor oʻzining ortib qolgan kvotasini limitdan oshib ketgan boshqa bir eski zavodga 

pullab sotishi mumkin boʻladi. Bu tadbirkorlarni jazolash uchunmas, foyda olish maqsadida "yashil" 

texnologiyaga sarmoya kiritishga undaydi.Xitoyda past foizli "yashil kreditlar" va maxsus 

obligatsiyalar biznesni tez oʻzgartirdi.  

Odatda  tomchilab sugʻorish tizimi, quyosh panellari oʻrnatish, chiqindini qayta ishlash 

loyihalari oʻzini darrov qoplamaydi. Shuning uchun davlat banklar orqali faqat yashil loyihalar uchun 

beriladigan, foizi juda past va qaytarish muddati uzoq, 10–15 yillik boʻlgan "Yashil kreditlar" 

liniyasini koʻpaytirishi kerak. Arzon va qulay boʻlsa, tadbirkorlar oʻzi yashil texnologiyalarga oʻta 

boshlaydi. 

Xursand qiladigan jihati, Oʻzbekistonda ham bu borada dastlabki amaliy qadamlar tashlana 

boshladi. Masalan, oxirgi yillarda yurtimizda aholi va tadbirkorlar uylar hamda binolarga quyosh 

panellari oʻrnatsa, davlat ularni bir necha yilga mol-mulk va yer soligʻidan mutlaqo ozod qilyapti. Bu 

esa yashil texnologiyaga oʻtgan biznes uchun juda katta iqtisodiy yengillikdir. 

Bundan tashqari, bank tizimida ham oʻzgarishlar bor: hozirda tadbirkorlar uchun tomchilatib 

sugʻorish yoki energiya tejamkor uskunalar sotib olishga imtiyozli bank kreditlari ajratilmoqda. Hatto 

oddiy aholi uchun ham quyosh panellarini 3 yilgacha foizsiz, boʻlib-boʻlib toʻlash usuli orqali sotib 

olish imkonini beruvchi xalqaro "Yashil energiya" platformasi ishga tushirildi [5]. 

Toʻgʻri, bizda Xitoydagi kabi 10–15 yillik juda uzoq muddatli va ulkan hajmdagi yashil 

obligatsiyalar bozori hali toʻliq shakllanib ulgurmadi. Lekin davlatimiz Jahon banki va Osiyo 

taraqqiyot banki kabi xalqaro moliya institutlari bilan birga aynan "Yashil moliya" (Green Banking) 

tizimini oʻzbek banklariga joriy etish ustida faol ishlayapti. Xitoy tajribasidagidek arzon va uzoq 

muddatli yashil kreditlarni koʻpaytirishimiz zarur. Bu mexanizm Oʻzbekiston iqtisodiy zonalari 

uchun hozir eng kerakli va toʻgʻri qadam hisoblanadi. 

Janubiy Koreya "Yashil o‘sish" strategiyasi bilan global miqyosda tan olingan. 2009-yilda eʼlon 

qilingan "Past uglerodli yashil oʻsish milliy strategiyasi" [6] Prezident Li Mung Bak tomonidan 2008-

yilgi moliyaviy inqirozga yechim sifatida taklif qilingan edi. Strategiya ikki maqsadni koʻzladi: 

iqtisodiy inqirozdan chiqish va uzoq muddatli barqaror rivojlanish. 

"Yashil Oʻsish" strategiyasi doirasida Janubiy Koreya 2009-2013-yillar oraligʻida YAIMning 

2 foiziga teng — jami 80 mlrd dollar — yashil infratuzilma va ekologik sanoatga investitsiya qildi. 

Bu dunyodagi eng yirik nisbiy yashil ragʻbatlantirish paketlaridan biri edi. Ushbu mablagʻlar temir 

yoʻllar va jamoat transportini modernizatsiya qilish, daryolarni qayta tiklash, energiya 

samaradorligini oshirish va qayta tiklanadigan energiya quvvatlarini kengaytirish uchun ishlatildi. 

Incheon erkin iqtisodiy zonasi (IFEZ) Janubiy Koreyaning yashil iqtisodiy zona modelining 

eng yorqin namunasi hisoblanadi. 2003-yilda tashkil etilgan IFEZ Songdo, Cheongna va Yeongjong 

hududlarini oʻz ichiga oladi. Songdo "aqlli shahar" konsepsiyasiga asoslangan va ekologik 

meʼmorchilik standartlari boʻyicha qurilgan. Songdoning binolarining 40 foizdan koʻprogʻi LEED 

yashil bino sertifikatiga ega. Shahar 40 foiz yashil yoki ochiq maydonga ega boʻlib, aholining 30 

daqiqalik piyoda yurishida barcha zaruriy xizmatlar mavjud — bu "15-daqiqali shahar" 

konsepsiyasini amaliyotga tatbiq etishning eng yaxshi namunasi. 

Janubiy Koreyaning innovatsion mexanizmlari orasida "yashil texnologiya" sertifikatlash 

tizimi alohida oʻrin egallaydi. Bu tizimga koʻra, ekologik texnologiyalarga rasmiy davlat sertifikati 

beriladi va sertifikat egalariga davlat xaridlarida ustunlik, bank kreditlarida past foiz stavkasi, eksport 

qoʻllab-quvvatlash dasturlarida birinchi oʻrin kafolatlari beriladi. 2020-yilga kelib 5000 dan ortiq 

texnologiya ushbu sertifikatni olgan [7]. 

Janubiy Koreya shunchaki quruq qonunlar bilan cheklanmay, ekologik toza biznesni davlat 

tomonidan toʻgʻridan-toʻgʻri pul va buyurtmalar bilan ragʻbatlantiradigan  mukammal zanjir yaratdi. 

Bu tizim tadbirkorlarni "Yashil sertifikat" olish uchun bor kuchi bilan innovatsiya qilishga majbur 

qilmoqda. Oʻzbekistonda biz ham tadbirkorlarimizga yashil texnologiyalar uchun rasmiy "Milliy 

ekologik sertifikat" berishni yoʻlga qoʻyishimiz kerak. Sertifikati bor korxonalarga xuddi 

Koreyadagidek uchta aniq ustunlik berilishi shart: 

1. Davlat buyurtmalari va xaridlarida birinchi navbatda ulardan mahsulot sotib olish; 

2. Banklardan eng arzon yashil kreditlar ajratish; 

3. Eksport qilganda bojxona va transport xarajatlariga davlat tomonidan subsidiya berish. 

Bizda ham Koreya tizimiga oʻxshash poydevor qoʻyila boshlandi. Masalan, mamlakatimizda 

ekologik toza mahsulotlar uchun xalqaro standartlarga mos Ekologik markirovka tizimi [8] joriy 

etilmoqda. Shuningdek, sanoat korxonalarida energiya auditini oʻtkazish va energiya tejamkor 

korxonalarga soliq imtiyozlari berish tizimi ishga tushdi. Ushbu ekologik belgilarni shunchaki 

chiroyli yorliq emas, balki biznesga davlat xaridlari va arzon kreditlarda ustunlik beradigan haqiqiy 

iqtisodiy ragʻbatga aylantirish kerak. 

Germaniya Yevropa Ittifoqida yashil iqtisodiyot va ekologik tadbirkorlikni rivojlantirishda 

yetakchi oʻrinni egallaydi. Mamlakatning Energetik burilish siyosati [9] 2011-yilda Fukushima 

fojiasidan keyin yanada kuchaydi. Germaniya 2050-yilga kelib energiya tizimini toʻliq qayta 

tiklanadigan manbalarga oʻtkazishni maqsad qilib qoʻygan. 

Germaniyaning "Yashil texnologiyalar klasteri" siyosati iqtisodiy zonalardagi ekologik 

tadbirkorlik uchun alohida ahamiyatga ega. Bayern, Baden-Vyurtemberg va Shimoliy Reyn-

Vestfaliya erlarida yuzlab ekologik texnologiya klasterlari faoliyat yuritadi. Munich "CleanTech 

Cluster" bu boradagi eng yirik misoldir — unda 200 dan ortiq kompaniya, 10 dan ziyod ilmiy-tadqiqot 

institutlari va 3 ta yirik universitet birgalikda ishlaydi. Klasterda yillik 50 dan ortiq ekologik startaplar 

tugʻiladi va ular uchun dastlabki investitsiya markazlashtirilgan holda "yashil kapital" fondlaridan 

taqdim etiladi. 

Ushbu yashil klasterlarda oliy taʼlim, fan va biznes bir tanu bir jon boʻlib ishlaydi. Masalan, 

klaster tarkibidagi universitet laboratoriyasida olimlar "oddiy oqova suvlarni tozalab, undan vodorod, 

ekologik toza yoqilgʻi ajratib oladigan yangi filtr texnologiyasini oʻylab topishdi, keyin jarayon 

zanjirsimon tarzda quyidagicha davom etadi: 

  
 

Bu tizimga koʻra, universitet talabalari va professorlar texnologiyaning laboratoriya nusxasini 

yaratishadi. Klaster ichidagi ilmiy-tadqiqot instituti esa buni zavodlar ishlata oladigan darajadagi 

yirik loyiha holatiga keltirib beradi.Ushbu ixtirochi yoshlar klaster koʻmagida darhol oʻzlarining 

kichik innovatsion kompaniyasini startapini ochishadi.  Klaster fondi bu yangi gʻoyaga hech qanday 

bank kreditlarisiz, darhol "yashil investitsiya" sifatida boshlangʻich pul ajratadi.  Klaster ichidagi 200 

ta yirik kompaniyadan biri, masalan, mashhur Siemens yoki BMW kompaniyalari bu yangi filtrlarni 

oʻz zavodiga oʻrnatish uchun sotib oladi. Tashkilotlarning umumiy maqsadi — universitetdagi ilmiy 

gʻoyani klaster puliga tayyor mahsulotga aylantirish va uni klaster ichidagi zavodlarga darhol 

sotishdir [10]. Shuning uchun ham ulardan har yili 50 dan ortiq yangi yashil biznes loyihalari 

yaratiladi. 

Bugungi kunda Oʻzbekistonda ham ilm-fan bilan biznesni klaster usulida birlashtirishda  

dastlabki ishlar amalga oshirilmoqda.Respublikamizda yosh ixtirochilarni qoʻllab-quvvatlash uchun 

Inno-klasterlar va oliy taʼlim muassasalari qoshida Inkubatsiya markazlari tashkil etildi [11]. 

Innovatsion rivojlanish agentligi va "Yashil iqtisodiyot loyihalari markazi" tomonidan ekologik 

gʻoyalar hamda energiya tejamkor startaplarni davlat granti hisobidan toʻgʻridan-toʻgʻri 

moliyalashtirish amaliyoti yoʻlga qoʻyildi. Shuningdek, Toshkentdagi yangi Markaziy Osiyo Yashil 

universiteti va boshqa texnik oliygohlar aynan ekologik muammolarga yechim boʻladigan ilmiy 

ishlanmalar ustida tadqiqotlar boshladi. Toʻgʻri, bizda poydevor bor, lekin zanjir hali toʻliq 

ulanmagan. Germaniya tajribasidan kelib chiqib, quyidagi 2 ta muhim mexanizmni amaliyotga 

kiritishimiz lozim: 

  Bizdagi startaplar koʻpincha laboratoriyadan chiqa olmaydi, chunki ularni Navoiyazot, 

Olmaliq KMK yoki UzAuto kabi yirik zavodlar sotib olmaydi. Biz ham yirik sanoat zonalarimiz 

qoshida vodorod energetikasi, ekologik filtrlar yoki chiqindini qayta ishlash boʻyicha maxsus 

"CleanTech" mini-klasterlarini qurishimiz kerak. Yirik davlat korxonalariga milliy startaplar 

mahsulotini sotib olish majburiyatini yoki soliq imtiyozini berishimiz kerak. 

Ilm-fan

startap ochilishi

moliyalashtirish 

Amaliyot va savdo

 Startaplar hali ham banklardan garov evaziga kredit soʻrashga majbur. Germaniyadagidek, 

davlat va xususiy biznes hamkorligida, garov talab qilmaydigan, gʻoya uchun toʻgʻridan-toʻgʻri 

ulushdir boʻlib kiradigan maxsus "Yashil kapital" fondlarini tashkil etishimiz zarur. 

Shundagina, oliygohlarimizdagi iqtidorli talabalarning ekologik gʻoyalari qogʻozda qolib 

ketmaydi. Ular tayyor biznesga aylanib, sanoat hududlarimizning yashil iqtisodiyotga oʻtishida oʻz 

samarasini beradi. 

